
ТОВЧ ТАНИЛЦУУЛГА
Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай хуульд нэмэлт, өөрчлөлт оруулах тухай хуулийн төсөл
Монгол Улсын Их Хурлын 2020 оны 52 дугаар тогтоолоор баталсан “Алсын хараа-2050” Монгол Улсын урт хугацааны хөгжлийн бодлого”-ын 3.1-д ”Амьдралын баталгааг хангах нийгмийн хамгааллын үйлчилгээг хөгжүүлж, амьдралын чанарыг дээшлүүлэхүйц нийгмийн даатгалын тогтолцоог бэхжүүлнэ.” гэж заасан бөгөөд уг зорилтыг хэрэгжүүлэх I үе шат (2021-2030)-нд хөдөлмөрийн аюулгүй байдал, эрүүл ахуйн тогтолцоог боловсронгуй болгох, мэргэжлээс шалтгаалсан өвчин, үйлдвэрлэлийн ослыг бууруулах чиглэлээр арга хэмжээг хэрэгжүүлэхээр тусгасан.
Мөн Монгол Улсын Их Хурлын 2024 оны 21 дүгээр тогтоолоор баталсан “Монгол Улсын Засгийн газрын 2024-2028 оны үйл ажиллагааны хөтөлбөр”-ийн 3.2.1.5-д “Нийгмийн даатгалын тогтолцооны шинэчлэлийг үргэлжлүүлэн ажил олгогч, даатгуулагчид харилцан өгөөжтэй байх эрх зүйн зохицуулалтыг нэвтрүүлнэ.” гэж заасан.
Улсын Их Хурлын 2023 онд Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай хуулийн шинэчилсэн найруулгыг баталж, 2024 оноос хэрэгжүүлж байна. Уг хуулиар үйлдвэрлэлийн осол, мэргэжлээс шалтгаалсан өвчний улмаас хөдөлмөрийн чадвар алдсан иргэнд сэргээн засах үйлчилгээ үзүүлэх, протез, ортопед хэрэгсэл болон бусад эмнэлгийн хэрэглэгдэхүүний төлбөр олгох, хөдөлмөрийн чадвар, эрүүл мэндийг сэргээхэд чиглэсэн үйлчилгээний зардлыг сангаас санхүүжүүлэх, үйлдвэрлэлийн осол, мэргэжлээс шалтгаалсан өвчнөөс урьдчилан сэргийлж, хөдөлмөрийн аюулгүй байдлаа сайжруулсан ажил олгогчид даатгалын шимтгэлийн хөнгөлөлт үзүүлэх, үйлдвэрлэлийн осол, мэргэжлээс шалтгаалсан өвчний даатгалын сангаас санхүүжүүлэх үйлчилгээний төрлийг өргөжүүлэх зохицуулалтыг нарийвчлан хуульчилсан.
Хэдийгээр хуулийн шинэчилсэн найруулгаар үйлдвэрлэлийн осол, мэргэжлээс шалтгаалсан өвчний даатгалын тогтолцоог сайжруулсан хэдий ч үйлдвэрлэлийн осол, мэргэжлээс шалтгаалсан өвчин үүссэний дараа нөхөн төлбөр олгох хандлагаас илүүтэйгээр эрсдэлийг урьдчилан тодорхойлох, шалтгаан, нөхцөлийг арилгах, ажлын байрны аюулгүй байдлыг сайжруулах, урьдчилан сэргийлэх тогтолцоог бэхжүүлэх шаардлагатай байна. 
 Иймд дээрх хэрэгцээ, шаардлагад үндэслэн Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай хуульд нэмэлт, өөрчлөлт оруулах тухай хуулийн төслийг үйлдвэрлэлийн осол, мэргэжлээс шалтгаалсан өвчний даатгалын сангаас олгох үйлчилгээний хүрээг өргөжүүлэх, мэргэжлээс шалтгаалсан өвчнийг эрт илрүүлэх, оношлох тогтолцоог боловсронгуй болгох, даатгуулагчийн эрүүл мэнд болон хөдөлмөрийн чадварыг сэргээх үйл ажиллагааг дэмжих, урьдчилан сэргийлэх тогтолцооны үр нөлөөг нэмэгдүүлэх, нэр томьёо болон хэрэгжилтийн зохицуулалтыг боловсронгуй болгоход чиглэн боловсрууллаа.

ДЭЛГЭРЭНГҮЙ ТАНИЛЦУУЛГА
Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай хуульд нэмэлт, өөрчлөлт оруулах тухай хуулийн төсөл
Монгол Улсын Их Хурлын 2020 оны 52 дугаар тогтоолоор баталсан “Алсын хараа-2050” Монгол Улсын урт хугацааны хөгжлийн бодлого”-ын 3.1-д ”Амьдралын баталгааг хангах нийгмийн хамгааллын үйлчилгээг хөгжүүлж, амьдралын чанарыг дээшлүүлэхүйц нийгмийн даатгалын тогтолцоог бэхжүүлнэ.” гэж заасан бөгөөд уг зорилтыг хэрэгжүүлэх I үе шат (2021-2030)-нд хөдөлмөрийн аюулгүй байдал, эрүүл ахуйн тогтолцоог боловсронгуй болгох, мэргэжлээс шалтгаалсан өвчин, үйлдвэрлэлийн ослыг бууруулах чиглэлээр арга хэмжээг хэрэгжүүлэхээр тусгасан.

Мөн Монгол Улсын Их Хурлын 2024 оны 21 дүгээр тогтоолоор баталсан “Монгол Улсын Засгийн газрын 2024-2028 оны үйл ажиллагааны хөтөлбөр”-ийн 3.2.1.5-д “Нийгмийн даатгалын тогтолцооны шинэчлэлийг үргэлжлүүлэн ажил олгогч, даатгуулагчид харилцан өгөөжтэй байх эрх зүйн зохицуулалтыг нэвтрүүлнэ.” гэж заасан.
Улсын Их Хурлын 2023 онд Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай хуулийн шинэчилсэн найруулгыг баталж, 2024 оноос хэрэгжүүлж байна. Уг хуулиар үйлдвэрлэлийн осол, мэргэжлээс шалтгаалсан өвчний улмаас хөдөлмөрийн чадвар алдсан иргэнд сэргээн засах үйлчилгээ үзүүлэх, протез, ортопед хэрэгсэл болон бусад эмнэлгийн хэрэглэгдэхүүний төлбөр олгох, хөдөлмөрийн чадвар, эрүүл мэндийг сэргээхэд чиглэсэн үйлчилгээний зардлыг сангаас санхүүжүүлэх, үйлдвэрлэлийн осол, мэргэжлээс шалтгаалсан өвчнөөс урьдчилан сэргийлж, хөдөлмөрийн аюулгүй байдлаа сайжруулсан ажил олгогчид даатгалын шимтгэлийн хөнгөлөлт үзүүлэх, үйлдвэрлэлийн осол, мэргэжлээс шалтгаалсан өвчний даатгалын сангаас санхүүжүүлэх үйлчилгээний төрлийг өргөжүүлэх зохицуулалтыг нарийвчлан хуульчилсан.

Хэдийгээр хуулийн шинэчилсэн найруулгаар үйлдвэрлэлийн осол, мэргэжлээс шалтгаалсан өвчний даатгалын тогтолцоог сайжруулсан хэдий ч үйлдвэрлэлийн осол, мэргэжлээс шалтгаалсан өвчин үүссэний дараа нөхөн төлбөр олгох хандлагаас илүүтэйгээр эрсдэлийг урьдчилан тодорхойлох, шалтгаан, нөхцөлийг арилгах, ажлын байрны аюулгүй байдлыг сайжруулах, урьдчилан сэргийлэх тогтолцоог бэхжүүлэх, хуулийг хэрэгжүүлэх явцад тулгарч байгаа зарим зохицуулалтыг тодорхой болгох, асуудлыг шийдвэрлэх шаардлагатай байна. 
Иймд дээрх хэрэгцээ, шаардлагад үндэслэн Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай хуульд нэмэлт, өөрчлөлт оруулах тухай хуулийн төслийг үйлдвэрлэлийн осол, мэргэжлээс шалтгаалсан өвчний даатгалын сангаас олгох үйлчилгээний хүрээг өргөжүүлэх, мэргэжлээс шалтгаалсан өвчнийг эрт илрүүлэх, оношлох тогтолцоог боловсронгуй болгох, даатгуулагчийн эрүүл мэнд болон хөдөлмөрийн чадварыг сэргээх үйл ажиллагааг дэмжих, урьдчилан сэргийлэх тогтолцооны үр нөлөөг нэмэгдүүлэх, нэр томьёо болон хэрэгжилтийн зохицуулалтыг боловсронгуй болгоход чиглэн боловсрууллаа. Үүнд:

1. Даатгуулагчийн эрх, тэтгэвэр, тэтгэмж тогтоохтой холбоотой хугацаа, үндэслэлийг тодорхой болгохтой холбоотой өөрчлөлт: 
Хуулийн 9 дүгээр зүйлд заасан хөдөлмөрийн чадвар түр алдсаны тэтгэмжийг тооцохдоо сарын дундаж цалин хөлс, түүнтэй адилтгах орлогоос нэг өдрийн дундаж орлогыг хэрхэн тодорхойлох талаар нарийвчилсан зохицуулалт байхгүйгээс практикт харилцан адилгүй хэрэгжих нөхцөл үүсэж байна. Иймд 9.3 дахь хэсэгт тайлбар нэмж, нэг өдрийн дундаж цалин хөлсийг сарын дундаж орлогыг 21-д хувааж тодорхойлох зохицуулалтыг хуульчлах шаардлага бий болсон. 
Иймд хуулийн төсөлд “9.3.4.Энэ хуулийн 9.3.1, 9.3.2, 9.3.3-т заасны дагуу тооцсон сарын дундаж цалин хөлс, түүнтэй адилтгах орлогыг 21-д хувааж хөдөлмөрийн чадвар түр алдсаны тэтгэмж бодох нэг өдрийн дундаж цалин хөлсийг тодорхойлно.” гэж тусгасан.
Даатгуулагчийн тэтгэвэр бодох сарын дундаж цалин хөлс, түүнтэй адилтгах орлогыг тодорхойлохдоо даатгуулагч 12 сар ба түүнээс дээш хугацаанд нийгмийн даатгалын шимтгэл төлсөн бол түүний хөдөлмөрийн чадвар алдахын өмнөх 12 сарын цалин хөлс, түүнтэй адилтгах орлогын нийлбэрийг 12-т хуваасан хэмжээгээр тооцно гэсэн заалтыг “өмнөх” гэсний араас “сүүлийн” гэж нэмж өөрчилсөн нь хэдийгээр найруулгын шинжтэй мэт боловч тухайн заалтыг хэрэглэхэд Нийгмийн даатгалын байгууллага болон даатгуулагчийн хооронд үүсэж болох ойлгомжгүй байдлыг арилгах, хуулийн хэрэгжилтийн тодорхой байдал сайжрах ач холбогдолтой. 

2. Даатгуулагчийн эрүүл мэнд, хөдөлмөрийн сэргээн засах үйлчилгээний хүрээг өргөжүүлэхтэй холбоотой өөрчлөлт:

Мэргэжлээс шалтгаалсан өвчнийг эрт илрүүлэх, онош баталгаажуулах, хөдөлмөрийн чадвар алдалтыг үнэн зөв тогтоох, хөдөлмөрийн чадвар алдсан даатгуулагчийн эрүүл мэнд болон хөдөлмөрийн чадварыг сэргээх үйлчилгээг сайжруулах хүрээнд хуулийн 14 дүгээр зүйлд мэргэжлээс шалтгаалсан өвчний онош баталгаажуулах үзлэг, шинжилгээ, хөдөлмөрийн нөхцөлийн хэмжилт, лабораторийн шинжилгээ, хөдөлмөрийн сэргээн засах үйлчилгээ, эмнэлгийн хяналтын үзлэгийг сангаас санхүүжүүлэх зохицуулалтыг шинээр тусгах шаардлага үүссэн.
Хуулийн төсөлд 14.1.4, 14.1.5, 14.1.6, 14.1.7 дахь заалтад үйлдвэрлэлийн осол, мэргэжлээс шалтгаалсан өвчний даатгалын сангаас санхүүжүүлэх үйлчилгээний төрлийг өргөжүүлж, мэргэжлээс шалтгаалсан өвчний онош баталгаажуулах болон хөдөлмөрийн чадвар алдалтыг тогтоохтой холбоотой эмнэлгийн үзлэг, шинжилгээний зардал, хөдөлмөрийн нөхцөлийн хэмжилт, лабораторийн шинжилгээний зардал, хөдөлмөрийн чадвар алдсан даатгуулагчид үзүүлэх хөдөлмөрийн сэргээн засах үйлчилгээний зардал, түүнчлэн хөдөлмөрийн чадварыг хадгалах, сэргээн засах төлөвлөгөө боловсруулах, эмчилгээ, сувилгааны хэрэгцээг тодорхойлох, үр дүнг хянах эмнэлгийн хяналтын үзлэг, шинжилгээний зардлыг санхүүжүүлэх зохицуулалтыг шинээр тусгасан байна.
3. Үйлдвэрлэлийн осол, мэргэжлээс шалтгаалсан өвчнөөс урьдчилан сэргийлэх арга хэмжээгээ сайжруулахтай холбоотой өөрчлөлт:
Үйлдвэрлэлийн осол, мэргэжлээс шалтгаалсан өвчнөөс урьдчилан сэргийлэх тогтолцоог улам боловсронгуй болгож, урьдчилан сэргийлэх үйл ажиллагааны агуулгыг өргөжүүлэх хэрэгцээ бий болсон. Иймд хуулийн 13 дугаар зүйлд шинэ техник, технологи, инновац нэвтрүүлэх, сайн туршлагыг түгээн дэлгэрүүлэх, судалгаа, эрдэм шинжилгээ, эрсдэлийн үнэлгээ, хөдөлмөрийн аюулгүй байдал, эрүүл мэндийн техникийн зохицуулалт боловсруулахтай холбоотой арга хэмжээг урьдчилан сэргийлэх үйл ажиллагаанд хамруулахаар тусгаж байна. Тухайлбал, одоогийн мөрдөж буй хуулийн 13.2-т “Урьдчилан сэргийлэх арга хэмжээний зардлын төлбөр нь үйлдвэрлэлийн осол, мэргэжлээс шалтгаалсан өвчний даатгалын сангийн тухайн жилийн шимтгэлийн орлогын 2 хувиас багагүй байна.” гэж заасныг “Урьдчилан сэргийлэх арга хэмжээний зардлын төлбөр нь үйлдвэрлэлийн осол, мэргэжлээс шалтгаалсан өвчний даатгалын сангийн тухайн жилийн шимтгэлийн орлогын 3 хувиас хэтрэхгүй байна.” гэж өөрчилсөн.

Үйлдвэрлэлийн осол, мэргэжлээс шалтгаалсан өвчин үүссэний дараа нөхөн төлбөр олгох хандлагаас илүүтэйгээр эрсдэлийг урьдчилан тодорхойлох, шалтгаан, нөхцөлийг арилгах, ажлын байрны аюулгүй байдлыг сайжруулах, урьдчилан сэргийлэх тогтолцоог бэхжүүлэхэд чиглэж байна. Үүний үр дүнд үйлдвэрлэлийн осол, мэргэжлээс шалтгаалсан өвчний давтамж, хөдөлмөрийн чадвар алдалтын эрсдэл буурч, даатгуулагчийн эрүүл мэндийг хамгаалах, хөдөлмөрийн чадварыг хадгалах нөхцөл сайжрахын зэрэгцээ үйлдвэрлэлийн осол, мэргэжлээс шалтгаалсан өвчний даатгалын сангийн зарцуулалтын үр ашиг нэмэгдэх ач холбогдолтой юм.

4. Нэр томьёог салбарын хуультай нийцүүлэхтэй холбоотой өөрчлөлт:

Холбогдох хууль тогтоомжийн нэр томьёоны уялдаа холбоог сайжруулах зорилгоор хуулийн төсөлд “протез” гэсэн нэр томьёог “эмнэлгийн хэрэглэгдэхүүн” болгон өөрчилж, Эм, эмнэлгийн хэрэгслийн тухай хуультай нийцүүлсэн. 14 дүгээр зүйлийн гарчгийг “Эрүүл мэндийн нөхөн сэргээлтийн зардлын төлбөр” гэснийг “Эрүүл мэнд, хөдөлмөрийн сэргээн засах зардлын төлбөр” гэж өөрчилсөн болно.

5. Дагаж мөрдөх журмын тухай хууль:

Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулиар Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай хуульд нэмэлт, өөрчлөлт оруулах тухай хуулийн 1 дүгээр зүйлийн 1 дэх хэсэгт нэмэлт оруулсан 41 дүгээр зүйлийг хэрэгжүүлэхтэй холбоотой шилжилтийн зохицуулалтыг тусгасан.
--оОо--

